დანართი N2

ინფორმაცია 

„საქართველოში ადამიანის უფლებათა და თავისუფლებათა დაცვის 
მდგომარეობის შესახებ“ საქართველოს სახალხო დამცველის 2014 წლის ანგარიშით გათვალისწინებული რეკომენდაციების შესრულების მდგომარეობის შესახებ

რეკომენდაცია: მომსახურების მიმწოდებლებმა უზრუნველყონ მსტ სახლებში  დასაქმებული პირების საბაზისო მომზადება მუშაობის დაწყებამდე საქართველოს შრომის, ჯანმრთელობისა და სოციალური დაცვის სამინისტროსთან შეთანხმებული სატრენინგო კურსის მიხედვით, ხოლო  შემდგომ  – კვალიფიკაციის ასამაღლებელი ტრენინგების რეგულარული ჩატარება
შესრულების მდგომარეობა: აღმზრდელები პერიოდულად გადიან კვალიფიკაციის ასამაღლებელ ტრენინგებს, თუმცა, იკვეთება სატრეინინგო კურსის განახლების საჭირეობა და პრობლემებიდან გამომდინარე, შესაბამისი აქცენტების დასმა იმ საკითხებზე, რაც აქტუალურია  დღეისათვის.  სსიპ სოციალური მომსახურების სააგენტოს ინიციატივით შეიქმნა სამუშაო ჯგუფი (2015 წლის 25 მარტს), რომლის შემადგენლობაშიც შედიან საქართველოს შრომის, ჯანმრთელობისა და სოციალური დაცვის სამინისტროს, სსიპ სოციალური მომსახურების სააგენტოს, მომსახურების მიმწოდებელის ორგანიზაციების და სხვა არასამთავრობო ორგანიზაციების წარმომადგენლები. სამუშაო ჯგუფის მიზანია "მცირე საოჯახო ტიპის სახლში სოციალური მუშაკისა და მომსახურების მიმწოდებლის ფუნქციებისა და მოვალეობების განაწილების შესახებ“  სსიპ სოციალური მომსახურების სააგენტოს დირექტორის  № 04-385/ო ბრძანებით  დამტკიცებული დოკუმენტის დახვეწა და   ტექნიკური რეგლამენტი - ბავშვზე ზრუნვის სტანდარტების დამტკიცების შესახებ" საქართველოს მთავრობის №66 დადგენილებასთან შესაბამისობაში მოყვანა. აღნიშნული სამუშაო ჯგუფის ფარგლებში განიხილება აღმზრდელთა მომზადებისა და მათი კვალიფიკაციის ამაღლების მიზნით სატრეინინგო პაკეტის შემუშავების საკითხიც. ვთვლით, რომ აუცილებელია მუდმივი სატრეინინგო კურსის შექმნა, რომლის ფარგლებშიც, სამინისტროსთან შეთანხმებული ერთიანი სატრეინინგო პაკეტით მოხდება,  როგორც ახლადაყვანილი აღმზრდელების მომზადება, ისე მოქმედი პერსონალის პერიოდული გადამზადება. 
საქართველოს შრომის, ჯანმრთელობისა და სოციალური დაცვის სამინისტროსთან შეთანხმებული აღმზრდელთა გადამზადების სატრენინგო პროგრამით ორგანიზაციებს - ა(ა)იპ "ასოციაციას საქართველოს ეს-ო-ეს ბავშვთა სოფელი", ააიპ ასოციაციას ,,ბავშვი და ოჯახი“ და საქველმოქმედო ორგანიზაციას ,,ევრიჩიალდს“ აქვთ უფლება განახორციელონ მსტ სახლების აღმზრდელთა გადამზადება. შესაბამისად, პირებს, რომლებსაც აქვთ სურვილი და შესაძლებლობა დასაქმდნენ აღმზრდელის პოზიციაზე შეუძლიათ გადამზადების კურსი გაიარონ ზემოხსენებული ორგანიზაციების მიერ მიწოდებული სატრენინგო კურსის ფარგლებში. 
სამინისტროს მიერ ,,შვილად აყვანისა და მინდობით აღზრდის შესახებ“ საქართველოს კანონპროექტით გათვალისწინებული მოთხოვნების შესაბამისად, მიმდინარე ეტაპზე განიხილება დამოუკიდებელი სტრუქრტურული ერთეულის ფუნქციონირების საკითხი, რომელიც უზრუნველყოფს მშვილებელი პირების, მინდობით აღმზრდელებისა და აღმზრდელების გადამზადებას, სამინისტროს მიერ დადგენილი სპეციალური სატრენინგო პროგრამით.

რეკომენდაცია - ზედამხედველობა გაეწიოს ბავშვზე ზრუნვის სტანდარტების პირველი მუხლითა (სტანდარტი №1 – ინფორმაცია მომსახურების შესახებ) და „სპეციალიზებულ დაწესებულებაში მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანების №3 დანართით გათვალისწინებული დოკუმენტაციის სათანადო წესით წარმოების უზრუნველყოფას.
შესრულების მდგომარეობა - სოციალური დაცვის დეპარტამენტის, სოციალური პროგრამების მონიტორინგის სამმართველოს თანამშრომლები გეგმიური მონიტორინგის ფარგლებში დეტალურად სწავლობენ დოკუმენტაციის შესაბამისობას - "საქართველოს მთავრობის დადგენილება N 66, ტექნიკური რეგლამენტი -  ბავშვზე ზრუნვის სტანდარტებთან" და „სპეციალიზებულ დაწესებულებაში მოთავსებისა და ამ დაწესებულებიდან გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ’’, (დანართი N3);
რეკომენდაცია - უზრუნველყოფილ იქნეს რეგიონებში ფუნქციონირებადი მცირე საოჯახო ტიპის სახლების ბავშვებისთვის საჭირო მომსახურების ხელმისაწვდომობა; უზრუნველყოფილ იქნეს ბენეფიციართა დამატებითი რესურსით მხარდაჭერა.
შესრულების მდგომარეობა  - სახალხო დამცველის ანგარიშში ასახული  აღსაზრდელების სტიგმატიზაციის საკითხთან დაკავშირებული პრობლემების გადაჭრა მოითხოვს მნიშვნელოვანი ღონისძიებების ინიცირებას, რომელიც დაკავშირებული იქნება საზოგადოებრივი ცნობიერების ამაღლებასთან. თუმცა, საჯარო სკოლებში აღსაზრდელების მიმართ გამოხატულ უარყოფით დამოკიდებულებასთან და სხვა სირთულეებთან დაკავშირებით, როგორც სოციალური მომსახურების სააგენტოს სოციალური მუშაკები, ისე მომსახურების მიმწოდებელი ორგანიზაციების წარმომადგენლები აწყობენ პერიოდულ შეხვედრებს საჯარო სკოლების ადმინისტაციასთან, მათ შორის, პედაგოგებთან და სხვადასხვა პრობლემებზე მიმდინარეობს აქტიური მუშაობა.
რეკომენდაცია -  სოციალურმა სამსახურებმა უფრო აქტიურად იმუშაონ ბიოლოგიური ოჯახების ეკონომიკური და სოციალური მდგომარეობის გაუმჯობესების კუთხით, რათა შესაძლებელი გახდეს ბიოლოგიურ ოჯახთან ბავშვის კონტაქტების გაჯანსაღება და შემდგომში  ბავშვის ოჯახში რეინტეგრაცია.
შესრულების მდგომარეობა - სოციალური დაცვის დეპარტამენტის, სოციალური პროგრამების მონიტორინგის სამმართველოს თანამშრომლები გეგმიური მონიტორინგის პროცესში, დეტალურად სწავლობენ ბენეფიციარების ოჯახთან რეინტეგრაციის შესაძლო პროცესს და სოციალური მუშაკების ჩართულობას, განიხილავენ თითოეულ შემთხვევას ინდივიდუალურად. შეგვიძლია ავღნიშნოთ, რომ მოცემული მიმართულებით მიმდინარეობს აქტიური მუშაობა. გარდა რეინტეგრაციის შესაძლებლობისა, მონიტორინგის ჯგუფი ასევე სწავლობს ბენეფიციარების ალტერნატიული მზრუველობის ფორმაში გადასვლის შესაძლო ვარიანტებს და მოცემული მიმართულებით გატარებულ ღონისძიებებს.
რეკომენდაცია - უზრუნველყოფილ იქნეს ბავშვის ინდივიდუალური საჭიროებების მულტიდისციპლინური შეფასება,  განვითარების ინდივიდუალურ  გეგმაში მათი რეალური ასახვა და დასახული მიზნების მიღწევის ინდიკატორების შემუშავება. 
შესრულების მდგომარეობა  - სერვისებში ჩართული ყველა ბავშვისათვის სერვისის მიმწოდებელი ვალდებულია უზრუნველყოს მულტიდისციპლინური გუნდის ფარგლებში საჭიროების გამოკვეთა ბავშვის ინდივიდუალური განვითარების გეგმაზე დაყრდნობით. მონიტორინგის პროცესში მიმდინარეობს თითეული ბენეფიციარის პირადი საქმის დეტალური შესწავლა, რაც გულისხმობს: ინდივიდუალური განვითარების გეგმების, მომსახურების ინდივიდუალური გეგმებისა და ინდივიდუალური სასწავლო გეგმების (ასეთის საჭიროების/არსებობის შემთხვევაში)  დეტალური გაცნობა. ხარვეზების აღმოჩენის შემთხვევაში მომსახურებასა და სააგენტოს ეგზავნება დეტალური წერილობით რეკომენდაციები გაწერილი ვადებით.
რეკომენდაცია - დაინერგოს, პრობლემის აქტუალობიდან გამომდინარე, მოკლევადიანი ინდივიდუალური აქტივობების დაგეგმვა. შემუშავდეს  მიღწეული შედეგების შეფასების ინდიკატორები.
შესრულების მდგომარეობა - აღნიშნული რეკომენდაცია ეკუთვნის მომსახურებებს. რეკომენდაცია მიეცემა სერვისის მიმწოდებლებს. 
რეკომენდაცია: საუბრის კონფიდენციალურობის დაცვის მიზნით, ყველა  მცირე საოჯახო ტიპის სახლში გამოიყოს სპეციალური ოთახი;
რეკომენდაცია: კონფიდენციალურობის დაცვის მიზნით, შემუშავდეს მცირე საოჯახო ტიპის სახლების მიერ ბენეფიციართა პირადი ინფორმაციის გაცემის თაობაზე უფლებამოსილი პირის თანხმობის ფორმა.
შესრულების მდგომარეობა მცირე საოჯახო ტიპის სახლებში უზრუნველყოფილია ბენეფიციარებისთვის კონფიდენციალურობის დაცვა. ამ მიზნით,  შესაძლებელია საკუთარ ოთახში პირადი საუბრების ან შეხვედრების ორგანიზება. 
მცირე საოჯახო ტიპის სახლების მიერ ბენეფიციართა პირადი ინფორმაციის გაცემის თაობაზე უფლებამოსილი პირის თანხმობის ფორმის შემუშავების საკითხი განიხილება "მცირე საოჯახო ტიპის სახლში სოციალური მუშაკისა და მომსახურების მიმწოდებლის ფუნქციებისა და მოვალეობების განაწილების“ თაობაზე შექმნილი სამუშაო ჯგუფის მიერ. 
რეკომენდაცია: უზრუნველყოფილ იქნეს მცირე საოჯახო ტიპის  სახლების პერსონალის გადამზადება, ბენეფიციართა მომსახურების ინდივიდუალური გეგმების სრულყოფილი სახით წარმოების სწავლების მიზნით. გეგმების შემუშავების პროცესში გათვალისწინებულ იქნეს ბენეფიციარების და აღმზრდელების მოსაზრებები;
რეკომენდაცია: მეთვალყურეობა გაეწიოს ინდივიდუალური განვითარების გეგმების წარმოებას;
რეკომენდაცია: უზრუნველყოფილ იქნეს ბენეფიციართა მცირე საოჯახო ტიპის სახლებში განთავსებისას, სახლისთვის ბავშვის დოკუმენტაციის დროულად მიწოდება, რისკების ადეკვატური შეფასება და ზრუნვის ალტერნატიული ფორმის განსაზღვრა ბავშვის ჭეშმარიტი ინტერესების გათვალიწინებით.
შესრულების მდგომარეობა სოციალური მუშაკების სამუშაო ფორმების დახვეწისა და კორექტირების მიზნით შეიქმნა სამუშაო ჯგუფი (2014 წლის 24 ნოემბერს), რომელიც მუშაობს   „ სსიპ – სოციალური მომსახურების სააგენტოს საქმიანობაში გამოსაყენებელი სპეციალური ფორმების და სოციალური მომსახურების სააგენტოს სოციალური მუშაკების/უფროსი სოციალური მუშაკების პროფესიული ზედამხედველობისა და მათი საქმიანობის შეფასების განხორციელების წესის დამტკიცების თაობაზე“ სააგენტოს დირექტორის 2012 წლის 31 აგვისტოს №04-515/ო ბრძანებაში ცვლილებების შეტანასთან დაკავშირებით.   
მიმდინარე წლის მაისის თვეში გაეროს ბავშვთა ფონდის ხელშეწყობით ჩატარდა ტრენინგი სააგენტოს უფროსი სოციალური მუშაკებისთვის, როგორც ტრენერებისათვის. აღნიშნული ტრეინინგის ერთ–ერთი მოდული ინდივიადუალური განვითარების გეგმების შემუშავების საკითხს ეხებოდა. უფროსი სოციალური მუშაკების მიერ მოხდება აღნიშნული ტრენინგის ჩატარება რეგიონის სოციალური მუშაკებისთვის. 
2014 წელს საქველმოქმედო ფონდის „საქართველოს კარიტასი“  და პოლონური ორგანიზაცია „ნაშ დომის“ მიერ ჩატარდა ტრენინგი მცირე საოჯახო ტიპის სახლების აღმზრდელებისა და სოციალური მუშაკებისთვის, მათი ფუნქციების გადანაწილებისა და ურთიერთთანამშრომლობის საკითხებთან დაკავშირებით. ტრენინგზე  აღმზრდელებს მიეწოდათ დაწვრილებითი ინფორმაცია ტექნიკური რეგლამენტი - ბავშვზე ზრუნვის სტანდარტების დამტკიცების შესახებ" საქართველოს მთავრობის №66 დადგენილებისა და „სპეციალიზებულ დაწესებულებაში მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ” საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანებით მოთხოვნილი დოკუმენტების წარმოების შესახებ, ასევე მომსახურების გეგმების წარმოების თაობაზე.
2014 წელს ჩეხური ორგანიზაცია „PIN“ და სოციალურ მუშაკთა ასოციაციის მიერ ორგანიზებული იქნა სამუშაო შეხვედრები იმერეთის რეგიონში არსებული მცირე საოჯახო ტიპის სახლების აღმზრდელებისა და სოციალური მუშაკებისთვის, ბავშვებთან მუშაობის ინდივიდუალური მიდგომებისა და ფუნქციების სწორი გადანაწილების საკითხების თაობაზე.
სააგენტოს ტერიტორიულ ერთეულებს დაევალათ სახალხო დამცველის ანგარიშში მოყვანილი ხარვეზების აღმოფხვრა და მითითებული რეკომენდაციების გათვალისწინება. 
ამასთანავე, მეურვეობა-მზრუნველობისა და სოციალური პროგრამების დეპარტამენტის მიერ  სსიპ სოციალური მომსახურების სააგენტოს ტერიტორიული ერთეულებისთვის მიცემულია მითითება „სპეციალიზებულ დაწესებულებაში მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანებით გათვალისწინებული დოკუმენტაციის სათანადო წესით წარმოების უზრუნველყოფისა და მომსახურების მიმწოდებელი ორგანიზაციებისთვის დროულ მიწოდებასთან დაკავშირებით.
რეკომენდაცია: მცირე საოჯახო ტიპის  სახლებისთვის შემუშავდეს კვების სპეციალური სტანდარტი;
რეკომენდაცია: უზრუნველყოფილ იქნეს მცირე საოჯახო ტიპის სახლების აღმზრდელთა რეგულარული გადამზადება ბავშვის ზრდა–განვითარების, საკვები პროდუქტების შენახვის, ხარისხის უვნებლობისა და ბავშვის ჯანსაღი, ბალანსირებული კვების საკითხებში;
რეკომენდაცია: მიღებულ იქნეს სათანადო ზომები საკვები პროდუქტების შეუფერხებელი შეძენის განსახორციელებლად;
რეკომენდაცია: რეგულარულად შემოწმდეს წყლის ვარგისიანობა
შესრულების მდგომარეობა: მომსახურების მიმწოდებელ ორგანიზაციებს მიეცათ მითითება სახალხო დამცველის ანგარიშში მოყვანილ ფაქტებთან დაკავშირებით ხარვეზების აღმოფხვრისა და მითითებული რეკომენდაციების გათვალისწინების კუთხით. ამასთანავე, სააგენტოს ტერიტორიულ ერთეულებს დაევალათ აღნიშნული ხარვეზების გამოსწორებისა და რეკომენდაციების შესრულების პროცესზე მეთვალყურეობის გაწევა. 
რეკომენდაცია: სისტემურად იქნეს უზრუნველყოფილი, ბენეფიციარების ინტერესებისა დასაჭიროებების შესაბამისად, მათი ჩართვა სხვადასხვა წრეებში, იმუშაონ ბავშვთა მოტივაციის გაზრდაზე, დაფინანსებაზე, ტრანსპორტის გამოყოფაზე;
რეკომენდაცია: მცირე საოჯახო ტიპის სახლების ადგილმდებარეობის განსაზღვრისას, გათვალისწინებულ იქნეს ბენეფიციართა საჭიროებები და ადგილობრივ თემში არსებული შესაბამისი რესურსი
შესრულების მდგომარეობა: ზოგიერთი მცირე საოჯახო ტიპის სახლის ბენეფიციარებისათვის ნაკლებად არის ხელმისაწვდომი არაფორმალურ განათლებაზე ფოკუსირებული აქტივობები, რაც ძირითადად გამოწვეულია ადგილობრივ თემში მსგავსი აქტივობების სიმწირით. რესურსების მაქსიმალურად მოძიების/მობილიზების მიზნით, აღმზრდელები და სოციალური მომსახურების სააგენტოს სოციალური მუშაკები ერთად  მუშაობენ აქტიურად. პარალელურად მიმდინარეობს ბავშვებთან ინდივიდუალური მუშაობა, ინტერესის სფეროს გაღრმავებისა და განვითარების კუთხით, რათა ბავშვებმა შეძლონ საკუთარი შესაძლებლობების სწორად შეფასება და შესაბამისი განვითარება. ბენეფიციარისათვის შეძენილია პლანშეტური კომპიუტერები (საქართველოს პრეზიდენტის საახალწლო საჩუქარი).
სოციალური მომსახურების სააგენტოს ტერიტორიული ერთეულების მიერ მეთვალყურეობა ეწევა ბენეფიციართა დასვენების პროცესის ორგანიზებისა და „სოციალური რეაბილიტაციისა და ბავშვზე ზრუნვის“ პროგრამით გათვალისწინებული აქტივობების შესრულების საკითხს.
რეკომენდაცია: უზრუნველყოს პერსონალის გადამზადება განსაკუთრებული საგანმანათლებლო საჭიროების მქონე ბენეფიციართა ინდივიდუალური სასწავლო გეგმის შესადგენად საჭირო პროცედურებისა და მათი შესრულების კონტროლის საკითხებზე;
რეკომენდაცია: უზრუნველყოს მომსახურების მიმწოდებლებისა და საგანმანათლებლო დაწესებულებების თანამშრომლობა ბენეფიციარების საგანმანათლებლო საჭიროებების გამოსაკვეთად;
რეკომენდაცია: უზრუნველყოს ბენეფიციარების დამატებითი სისტემური და კვალიფიციური მეცადინეობა საჭირო საგნებში და  მათი მოტივაციის ამაღლების ხელშეწყობა;
რეკომენდაცია: უზრუნველყოს ბენეფიციარებისა და აღმზრდელების ინფორმირებულობა ბავშვის უფლებებისა და ამ უფლებების დაცვის მექანიზმების შესახებ.
შესრულების მდგომარეობა: ინდივიდუალური სასწავლო გეგმების შედგენა ხდება  სკოლის პედაგოგის მიერ. სსიპ სოციალური მომსახურების სააგენტოს ტერიტორიული ერთეულების სოციალური მუშაკების ორგანიზებით ხორციელდება  შეხვედრები ბენეფიციართა მასწავლებლებთან, სკოლის დირექციასთან. სახლის აღმზრდელებისა და სოციალური მუშაკების მიერ მეთვალყურეობა ეწევა ინდივიდუალური სასწავლო გეგმების შესრულების პროცესს. 
სსიპ სოციალური მომსახურების სააგენტოს მიერ განხორციელდა  წერილობითი მიმართვა საქართველოს განათლებისა და მეცნიერების სამინისტროსადმი,  ბენეფიციართა ინდივიდუალური სასწავლო გეგმების შესრულების პროცესში პედაგოგთა აქტიურად ჩართვის საკითხის მოგვარებაში დახმარების აღმოჩენასთან დაკავშირებით,  რათა მცირე საოჯახო ტიპის სახლის ბენეფიციარებს მიეცეთ საშუალება მიიღონ განათლება,  მათი უნარებისა და შესაძლებლობების გათვალისწინებით.
"საქართველოს მთავრობის დადგენილება N 66,  ტექნიკური რეგლამენტი -  ბავშვზე ზრუნვის სტანდარტები, სტანდარტი N 8 " - პირდაპირ ავალდებულებს პერსონალს,  ბევეფიციარის ინდივიდუალური სასწავლო გეგმის არსებობის შემთხვევაში ითანამშრომლოს საგანმანათლებლო დაწესებულებასთან გეგმის განხორციელების მიზნით და სისტემატიური ზედამხედველობა გაუწიოს ბენეფიციარის საგაკვეთილო პროცესზე დასწრებას. მონიტორინგის პროცესში მიმდინარეობს აღნიშნული პროცესის დეტალური შესწავლა. ხარვეზების აღმოჩენის შემთხვევაში მომსახურებას ეგზავნება დეტალური წერილობით რეკომენდაციები, გაწერილი ვადებით.
აღმზრდელთა გადამზადების სატრენინგო პროგრამა, რომელიც შეთანხმებულია საქართველოს საქართველოს შრომის, ჯანმრთელობისა და სოციალური დაცვის სამინისტროსთან მოიცავს ბავშვის უფლებებისა და ამ უფლებების დაცვის მექანიზმების სწავლებას. აღმზრდელები კი თავად უზრუნველყოფენ მსტ სახლების ბენეფიციართათვის ამ უფელებების თაობაზე ინფორმაციის ეტაპობრივად მიწოდებას.
რეკომენდაცია: უზრუნველყოფილ  იქნეს, ბავშვის უფლებებისა და ძალადობის პრევენციის საკითხებში სერვისის მიმწოდებელთა და სერვისის მომხმარებელთა რეგულარული ხასიათის სწავლება. მზრუნველთათვის შემუშავდეს სპეციალური ფსიქო-სარეაბილიტაციო პროგრამები

შესრულების მდგომარეობა: აღმზრდელთა გადამზადების სატრენინგო პროგრამა, რომელიც შეთანხმებულია საქართველოს საქართველოს შრომის, ჯანმრთელობისა და სოციალური დაცვის სამინისტროსთან მოიცავს ბავშვის უფლებების დაცვის და ძალადობის პრევენციის საკითხებს.

რეკომენდაცია - დაწესდეს მკაცრი მონიტორინგი მსტ სახლებში „ბავშვზე ზრუნვის სტანდარტით“ განსაზღვრული, ბავშვის ემოციური და სოციალური განვითარებისათვის კეთილსაიმედო გარემოს შექმნასა და შენარჩუნებაზე.
შესრულების მდგომარეობა - მონიტორიგის პროცესში მკაცრი ყურადღება ექცევა ბენეფიციარების ფსიქო-ემოციურ განვითარებასა და გარემოს. "საქართველოს მთავრობის დადგენილება N 66,  ტექნიკური რეგლამენტი -  ბავშვზე ზრუნვის სტანდარტები, სტანდარტი N 5 " ემსახურება აღნიშნული საკითხის დეტალურ შესწავლას. ხარვეზების აღმოჩენის შემთხვევაში მომსახურებას ეგზავნება დეტალური წერილობით რეკომენდაციები, გაწერილი ვადებით.
რეკომენდაცია - უზრუნველყოს ბენეფიციართათვის ადეკვატური სამედიცინო მომსახურების დროული მიწოდება.
რეკომენდაცია - გადაუდებელი წესით ჩარიცხვის დროს მსტ სახლში დაუყოვნებლივ უნდა იქნეს  უზრუნველყოფილი ჯანმრთელობის მდგომარეობის შეფასება, ბენეფიციართა ჯანმრთელობისათვის საფრთხის თავიდან აცილების მიზნით.
რეკომენდაცია - ხელი შეეწყოს ჯანსაღი ცხოვრების წესის დამკვიდრებას. გაიზარდოს ფიზიკური აქტივობებისა და სპორტის როლი მცირე საოჯახო ტიპის სახლების ბენეფიციართა ყოველდღიურ ცხოვრებაში.
რეკომენდაცია - სრულად იქნეს დაცული ინფექციის კონტროლის მოთხოვნები. უზრუნველყოფილ იქნეს აღმზრდელთა და ბენეფიციართა ინფორმირებულობა გადამდები დაავადებების შესახებ.
რეკომენდაცია - უზრუნველყოფილ იქნეს მსტ სახლებში მედიკამენტების უსაფრთხო შენახვა და მედიკამენტების მიღების დოკუმენტირება. 
შესრულების მდგომარეობა  - "საქართველოს მთავრობის დადგენილება N 66,  ტექნიკური რეგლამენტი -  ბავშვზე ზრუნვის სტანდარტები, სტანდარტი N 9 " ავალდებულებს მომსახურებას ბენეფიციარებს შუქმნას გარემო , სადაც წახალისებულია ცხოვრების ჯანსაღი წესი და სათანადოდ ექცევა ყურადღება მათ ჯანმრთელობის მდგომარეობას. მონიტორინგის პროცესში მიმდინარეობს სამედიცინო დოკუმენტაციის დეტალური გაცნობა, ჯანმრთელობის ცნობების დეტალური შესწავლა, ვაქცინაციის დღიურის შესწავლა, მედიკამენტების შენახვასა და გაცემაზე პასუხისმგებელ პირთან გასაუბრება და დოკუმენატციის შემოწმება. ხარვეზების აღმოჩენის შემთხვევაში მომსახურებას ეგზავნება დეტალური წერილობით რეკომენდაციები, გაწერილი ვადებით.
საქველმოქმედო ფონდის „საქართველოს კარიტასის“ სახლებში აღმზრდელებს  და აღსაზრდელებს ჩაუტარდათ  ტრენინგი თემებზე, როგორიცაა:  „გადამდები დაავადებები და პროფილაქტიკური ღონისძიებები“, „ჭუჭყიანი ხელებით გამოწვეული დაავადებების შესახებ“ (სოფ. მარტყოფი, გლდანის მსტ),  ასევე დაიგეგმა ტრენინგი აღმზრდელებისათვის თემაზე: „ჯანმრთელობის ხელშეწყობა და ჯანსაღი ცხოვრების წესის პოპულარიზაცია“.   ასოციაციის  „საქართველოს SOS ბავშვთა სოფელი“ სახლებში  არაერთი ტრენინგი იქნა  ჩატარებული 2014 წელს, კერძოდ: ,,ჯანსაღი ცხოვრების წესი“, ,,მავნე ნივთიერებაზე დამოკიდებულება“, ,,სქესობრივი გზით გადამდებ დაავადებათა პრევენცია“. მსგავსი ტრენინგები დაგეგმილია მომავალშიც.  
განსაკუთრებული ყურადღება ექცევა აღსაზრდელების ცნობიერების ამაღლებას და პერიოდულად უტარდებათ ტრენინგები სხვადასხვა თემებზე. 
მომსახურების მიმწოდებელ ორგანიზაციებს მიეცათ მითითება ხარვეზების აღმოფხვრასთან დაკავშირებით. მოწოდებული ინფორმაციით, მცირე საოჯახო ტიპის სახლებში ამ ეტაპისათვის ყველა მედიკამენტი ინახება აღმზრდელების კუთვნილ ოთახებში, რომლებიც არის ჩაკეტილი და გასაღები ხელმისაწვდმია მხოლოდ აღმზრდელებისათვის.

რეკომენდაცია: პროფილაქტიკური სამედიცინო შემოწმება უნდა ტარდებოდეს ბავშვის სრული სამედიცინო და სოციალური ანამნეზის გათვალისწინებით, რაც ასახული უნდა იყოს სამედიცინო ფორმაში №IV-100/ა. აღნიშნულს არ უნდა ჰქონდეს ფორმალური ხასიათი. სამედიცინო საქმიანობის სახელმწიფო რეგულირების სააგენტომ მცირე საოჯახო ტიპის სახლების ბენეფიციარებისათვის უნდა უზრუნველყოს სამედიცინო დოკუმენტაციის ფორმის №IV–100/ა სრულფასოვნად წარმოება. მან სავალდებულო უნდა გახადოს ბავშვის წონის და სიმაღლის გაზომვა და ჩანაწერის გაკეთება მათზე;
შესრულების მდგომარეობა: გადაუდებელი წესით ჩარიცხვის შემთხვევაში ბენეფიცირები ირიცხებიან სამედიცინო დოკუმენტაციის გარეშე, რის გამოც ჩარიცხვის მომენტისთვის მომსახურების მიმწოდებლისთვის არ ხდება სამედიცინო დოკუმენტაციის ფორმა №IV–100/ა  გადაცემა. „სპეციალიზებულ დაწესებულებაში მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანების პირობების თანაახმად, ბენეფიციარისთვის აღნიშნული სამედიცინო დოკუმენტაციის გაცემა ხდება ჩარიცხვის შემდგომ.  
რეკომენდაცია - უზრუნველყოფილ იქნეს სახელმწიფო ზრუნვის ქვეშ მყოფ ბავშვთა ფსიქოლოგიური/ფსიქიატრიული დახმარების სტანდარტების შემუშავება განხორციელდეს ბენეფიციართა საჭიროებებზე მორგებული ფსიქოლოგიური  დახმარების იმპლემენტირება, შესაბამისი კადრების მომზადებით, ჩატარებული მუშაობის სუპერვიზირების მექანიზმების დანერგვით, ადეკვატური ფსიქიატრიული დახმარებისა და ფსიქო-სოციალური რეაბილიტაციის  პროგრამების შემუშავებითა და დროული ინიცირებით.
შესრულების მდგომარეობა - მცირე საოჯახო ტიპის სახლებისთვის ხელმისაწვდომია ფსიქოლოგის სერვისი. სოციალური მომსახურების სააგენტოს რეგიონალურ სამსახურებს ყავთ დასაქმებული ფსიქოლოგი, რომლის მომსახურებით სარგებლობენ ბენეფიციარები. საჭიროების შემთხვევაში ხორციელდება ბენეფიციარების რეფერირება ქ.თბილისის ბავშვთა ფსიქო-ნევროლოგიურ დისპანსერში, სადაც უტადრებათ მკურნალობის 21 დღიანი კურსი.  გარდა ამისა, სსიპ სოციალური მომსახურების სააგენტოსა და არასამთავრობო ორგანიზაციებს შორის გაფორმებული მემორანდუმის ფარგლებში,  ორგანიზაციის ფსიქოლოგები კონსულტაციას უწევენ მცირე საოჯახო სახლის აღმზრდელებს. 
სამინისტროს ორგანიზებით შეიქმნა სამუშაო ჯგუფი, რომელშიც ჩართულნი არიან სამინისტროს, სსიპ სოციალური მომსახურების სააგენტოს, მომსახურების მიმწოდებელი ორგანიზაციების  წარმომადგენლები და  ფსიქიკური ჯანმრთელობის სფეროს ექსპერტები. ჯგუფის საქმიანობის  ფარგლებში განიხილება საკითხები, რომელიც უკავშირდება ბავშვთს ფსიქიკური ჯანმრთელობის სფეროში არსებულ პრობლემებს, საჭირო მომსახურებების დანერგვისა და მასთან დაკავშირებული რესურსების მოძიების საკითხებს.

რეკომენდაცია - განსაკუთრებული ყურადღება მიექცეს ბიოლოგიურ ოჯახებში დროებითი გაყვანის პერიოდში ბავშვების სოციალურ პირობებს და მათ მიმართ ძალადობის პრევენციას.
შესრულების მდგომარეობა - 2015 წლის იანვრიდან დღემდე, სოციალური დაცვის დეპარტამენტის, პროგრამების მონიტორინგის სამმართველომ განახორციელა მონიტორნგი 6 მცირე საოჯახო ტიპის სახლში. მონიტორინგის პროცესში სოციალური დაცვის დეპარტამენტის, პროგრამების მონიტორინგის სამმართველომ იხელმძღვანელა: ა) ,,სოციალური რეაბილიტაციისა და ბავშვზე ზრუნვის 2014 წლის სახელმწიფო პროგრამით; ბ) ,,სოციალური რეაბილიტაციისა და ბავშვზე ზრუნვის 2015 წლის სახელმწიფო პროგრამით’’; გ) საქართველოს მთავრობის დადგენილება N66 - ,,ტექნიკური რეგლამენტი - ბავშვზე ზრუნვის სტანდარტებით“.
მეურვეობა/მზრუნველობისა და სოციალური პროგრამების დეპარტამენტის მიერ ტერიტორიული ერთეულებისათვის მიცემულია მითითება, ბენეფიციართა  დროებითი გაყვანის პერიოდში ბავშვების მდგომარეობაზე მონიტორინგის განხორციელებასთან დაკავშირებით. 
რეკომენდაცია: განხორციელდეს ბავშვის რთული ქცევის მულტიდისციპლინური მართვა ფსიქოლოგისა და საჭიროების შემთხვევაში, ფსიქიატრის აქტიური მონაწილეობით;
რეკომენდაცია: უზრუნველყოფილ იქნეს სოციალური მომსახურების რაიონული ცენტრების სოციალურ მუშაკთა აქტიური და ქმედითი ჩართულობა მცირე საოჯახო ტიპის სახლების ბენეფიციარებზე ზრუნვის პროცესში;
რეკომენდაცია:  ბავშვზე ზრუნვის პროცესის ჩაშლისა და ბავშვის უფლებების დარღვევის თავიდან აცილების მიზნით, ფსიქოლოგიური/ფსიქიატრიული/პედაგოგიური/სოციალური ღონისძიებების არაეფექტურობის შემთხვევაში, უზრუნველყოფილ იქნეს ბენეფიციარის ალტერნატიული მზრუნველობის ფორმის შერჩევის საკითხის დროული განხილვა და ადექვატური ზომების გატარება;
რეკომენდაცია: განხორციელდეს ბავშვზე ზრუნვაში ჩართული პირების ფსიქო განათლება.
შესრულების მდგომარეობა: სსიპ სოციალური მომსახურების სააგენტოს ყველა რეგიონულ ცენტრში დასაქმებულია ერთი ფსიქოლოგი, რომელიც, რეგიონის მასშტაბით, გამოვლენილი საჭიროების შესაბამისად, მომსახურებას უწევს მცირე საოჯახო სახლის აღსაზრდელებს. გარდა ამისა, სსიპ სოციალური მომსახურების სააგენტოსა და არასამთავრობო ორგანიზაციებს შორის გაფორმებული მემორანდუმის ფარგლებში,  ორგანიზაციის ფსიქოლოგები კონსულტაციას უწევენ მცირე საოჯახო სახლის აღმზრდელებს, საჭიროების შემთხვევაში - აღსაზრდელებს. აქვე დავძენთ, რომ მოცემულ მომსახურებებში, ფსიქიატრიული საჭიროების გამოვლენის შემთხვევაში, ხედება აღსაზრდელის გადაყვანა ქ. თბილისის #5 კლინიკური საავადმყოფოს ბავშვთა და მოზარდთა ფსიქიატრიულ დეპარტამენტში, სადაც მათ უტარდებათ სტაციონარული მკურნალობა 21 დღის განმავლობაში. 
როგორც უკვე ავღნიშნეთ სახელმწიფო მზრუნველობის ქვეშ მყოფი ბენეფიცარების ფისიქიკურ ჯანმრთელობასათან დაკავშრებული პრობლემების განხილვის,   მათთვის ფსიქო-სოციალური მომსახურების შეთავაზების და ალტერნატიული სერვისების შესაქმენლად საქართველოს შრომის, ჯანმრთელობისა და სოციალური დაცვის სამინისტროში შეიქმნა სამუშაო ჯგუფი.
რეკომენდაცია: უზრუნველყოფილ იქნეს იმ მცირე საოჯახო ტიპის სახლების რემონტი, კეთილმოწყობა, ინვენტარის შევსება, რომლებიც ვერ ქმნიან ბავშვებისთვის სათანადო საცხოვრებელ პირობებს;
რეკომენდაცია: უზრუნველყოფილ იქნეს აღმზრდელების ტრენინგი ბუნებრივი კატასტროფების რისკების მართვის საკითხებთან დაკავშირებით;
რეკომენდაცია: შემუშავდეს მცირე საოჯახო ტიპის ყველა სახლის საევაკუაციო გეგმა, რომელსაც გაეცნობიან როგორც აღმზრდელები, ისე ბენეფიციარები;
რეკომენდაცია: უზრუნველყოფილ იქნეს მცირე საოჯახო ტიპის   სახლები ხანძარსაწინააღმდეგო საშუალებებით. ამ მიზნით სახლებში გამოიყოს საგანგებო კუთხე;
რეკომენდაცია: უზრუნველყოფილ იქნეს ჰიგიენური პირობების დაცვის რეგულარული კონტროლი.
შესრულების მდგომარეობა: სსიპ სოციალური მომსახურების სააგენტოს მიერ მომსახურების მიმწოდებელ ორგანიზაციებს მიეცათ მითითება სახალხო დამცველის ანგარიშში მოყვანილი ხარვეზების აღმოფხვრასთან დაკავშირებით. ტერიტორიულ ერთეულებს დაევალათ რეკომენდაციების შესრულებაზე მეთვალყურეობა.
მომსახურების მიმწოდებელი ორგანიზაციების მიერ სახალხო დამცველის ანგარიშში მოყვანილი ხარვეზები, რომელიც ეხება ფიზიკურ გარემოს, უსაფრთხოებისა და სანიტარული მდგომარეობის გაუმჯობესებას, დღეისათვის პრობლემების უმეტესი ნაწილი მოგვარებულია, ხოლო დარჩენილ საკითხებზე მიმდინარეობს მუშაობა.
რეკომენდაცია:განხორციელდეს მცირე საოჯახო ტიპის სახლებში დასაქმებული პირების რეგულარული საკვალიფიკაციო ტრენინგები და თემატური გადამზადების კურსები;
რეკომენდაცია: უზრუნველყოფილ იქნეს მცირე საოჯახო ტიპის სახლებში დასაქმებული პერსონალი ადეკვატური შრომითი ანაზღაურებით.
შესრულების მდგომარეობა: აღმზრდელები პერიოდულად გადიან კვალიფიკაციის ასამაღლებელ ტრენინგებს, თუმცა იკვეთება სატრეინინგო კურსის განახლების საჭიროება. "მცირე საოჯახო ტიპის სახლში სოციალური მუშაკისა და მომსახურების მიმწოდებლის ფუნქციებისა და მოვალეობების განაწილების შესახებ“   სამუშაო ჯგუფის ფარგლებში განიხილება აღმზრდელთა მომზადებისა და მათი კვალიფიკაციის ამაღლების მიზნით სატრეინინგო პაკეტის შემუშავების საკითხიც. 
დაგეგმილია სსიპ სოციალური მომსახურების სააგენტოსა და საერთაშორისო ორგანიზაცია ,,World Vision International"-ის საქართველოს შორის მემორანდუმის გაფორმება, რაც გულისხმობს კახეთის, სამცხე-ჯავახეთის და იმერეთის რეგიონში, ასევე ქ. თბილისში ბავშვთა დაცვის სისტემის გაძლიერებას, რაც გულისხმობს აღნიშნულ ტერიტორიულ ერთეულებში ბავშვთა სახელმწიფო ზრუნვაში განთავსების პრევენციისა და რეინტეგრაციის მხარდაჭერას. 
სსიპ სოციალური მომსახურების სააგენტოს ტერიტორიულ ერთეულებს დაევალათ სახალხო დამცველის ანგარიშში მითითებული ხარვეზების აღმოფხვრისა და რეკომენდაციების შესრულებაზე მეთვალყურეობა. ამასთანავე,  მეურვეობა-მზრუნველობისა და სოციალური პროგრამების დეპარტამენტი გეგმავს მცირე  საოჯახო ტიპის სახლების მონახულებას და მომსახურების მიმწოდებელ ორგანიზაციებთან შეხვედრას, არსებული პრობლემების განხილვის მიზნით.      

ბავშვის უფლებები საქართველოში
რეკომენდაცია: უკიდურეს და ფარდობით სიღარიბეში მცხოვრებ ბავშვთა სპეციფიკური საჭიროებების იდენტიფიკაციისა და განხორციელების მიზნით მოქმედ სახელმწიფო სოციალურ ქვეპროგრამებში პროპორციულად აისახოს ბავშვთა სოციალურ–ეკონომიკური საჭიროებები
შესრულების მდგომარეობა: 2013 წლის  სექტემბერში საქართველოს შრომის, ჯანმრთელობისა და სოციალური დასცვის სამინისტროს, სსიპ სოციალური მომსახურების სააგენტოსა და გაეროს ბავშვთა ფონდს შორის გაფორმდა  მემორანდუმი „მიზნობრივი სოცილაური დახმარების პროგრამის დახვეწისა და სოციალური დაცვის სისტემის უფრო მეტად ბავშვზე ორიენტირების შესახებ“. ჩატარებული სამუშაოების  საფუძველზე 2014 წლის 31 დეკემბერს საქართველოს მთავრობის №758 დადგენილებით დამტკიცდა ,,სოციალურად დაუცველი ოჯახების (შინამეურნეობების) სოციალურ-ეკონომიკური მდგომარეობის შეფასების მეთოდოლოგია“, რომლიც ძალაში შევიდა 2015 წლიდან. ახალი მეთოდოლოგია უფრო მეტად ასახავს ბავშვებისა და ბავშვიანი ოჯახების საჭიროებებს. შესაბამისად, ახალი მეთოდოლოგიით შეფასებისას საარსებო შემწეობები უკეთ დაფარავს ბავშვიან ოჯახებს. ამ პროცესში გათვალისწინებულ იქნა გაეროს ბავშვთა ფონდის რეკონემდაციები.[footnoteRef:2] ახალი მეთოდოლოგიით შემოღებულია სოციალური დახმარების დიფერენცირებული სისტემა, რომლის მიხედვითაც საარსებო შემწეობის ოდენობა განისაზღვრება: ოჯახებისთვის, რომელთა სარეიტინგო ქულაც 30001–ზე ნაკლებია – 60 ლარით ოჯახის ყველა  წევრზე; ოჯახებისთვის, რომელთა სარეიტინგო ქულაა 30001 და მეტი, მაგრამ ნაკლებია 57001 ქულაზე – განისაზღვრება 50 ლარით ოჯახის ყველა  წევრზე; ოჯახებისთვის, რომელთა სარეიტინგო ქულაა 57001 და მეტი, მაგრამ ნაკლებია 60001 ქულაზე – განისაზღვრება 40 ლარით ოჯახის ყველა წევრზე; ოჯახები, რომელთა სარეიტინგო ქულაა 60001 და მეტი, მაგრამ ნაკლებია 65001 ქულაზე – განისაზღვრება 30 ლარით ოჯახის ყველა წევრზე; ხოლო ოჯახები, რომელთა სარეიტინგო ქულაც 100001–ზე ნაკლებია – საარსებო შემწეობა განისაზღვრება 10 ლარით ოჯახის თითოეულ 16 წლამდე ასაკის წევრზე. აღსანიშნავია, რომ მეთოდოლოგიის შემუშავება განხორციელდა გაეროს ბავშვთა ფონდის მხარდაჭერით.  [2:  http://unicef.ge/uploads/UNICEF_Poverty_Paper_2015_GEO_FINAL.pdf] 

გარდა ამისა, საქართველოს მთავრობის 2015 წლის 30 მარტის N138 დადგენილებით დამტკიცებული „სოციალური რეაბილიტაციისა და ბავშვზე ზრუნვის  2015 წლის სახელმწიფო პროგრამა“ სხვა ქვეპროგრამებთან ერთად, მოიცავს „კრიზისულ მდგომარეობაში მყოფი ბავშვიანი ოჯახების გადაუდებელი დახმარების ქვეპროგრამას“, რომლის ამოცანაა სიღატაკეში მყოფი ბავშვიანი ოჯახების გადაუდებელი პირველადი საჭიროებების დაკმაყოფილება და ბავშვის მიტოვების რისკის შემცირება. ქვეპროგრამის სამიზნე ჯგუფს წარმოადგენენ შემდეგი კატეგორიის ბავშვიანი ოჯახები, რომლებიც საჭიროებენ გადაუდებელ პირველად დახმარებას. 

რეკომენდაცია: შემუშავდეს საგანგებო სტრატეგია და სამოქმედო გეგმა საქართველოს მაღალმთიან  რეგიონებში  უკიდურესად ღარიბ შინამეურნეობებსა და ფარდობით სიღარიბეში მცხოვრებ არასრულწლოვანთა ცხოვრების დონის გასაუმჯობესებლად, ინფორმაციული ხელმისაწვდომობის გაზრდის ჩათვლით;

შესრულების მდგომარეობა: საქართველოს მთავრობის 2012 წლის 24 აპრილის N762 განკარგულებით დამტკიცებულია „ბავშვთა კეთილდღეობისა და დაცვის 2012-2015 წლების  სამოქმედო გეგმა“. სამოქმედო გეგმით გათვალისწინებული ღონისძიებების ეფექტიანად გატარების მიზნით შექმნილი საკოორდინაციო საბჭო, რომლის ორგანიზაციულ-ტექნიკური მხარდაჭერას ახორციელებს საქართველოს შრომის, ჯანმრთელობისა და სოციალური დაცვის სამინისტრო. აღნიშნულის გათვალისწინებით, მომდევნო წლების ბავშვთა კეთილდღეობის გეგმაზე მუშაობისას განხილულ იქნება საქართველოს მაღალმთიან  რეგიონებში უკიდურესად ღარიბ შინამეურნეობებსა და ფარდობით სიღარიბეში მცხოვრებ არასრულწლოვანთა ცხოვრების დონის გასაუმჯობესებლად საჭირო ღონისძიებების ინტეგრირების შესაძლებლობა. 
 
აღსანიშნავია, რომ  დემოგრაფიული მდგომარეობის გაუმჯობესების ხელშეწყობის მიზნობრივი სახელმწიფო პროგრამით (საქართველოს მთავრობის 2014 წლის 31 მარტის N262 დადგენილება)  საქართველოში დემოგრაფიული მდგომარეობის გაუმჯობესების ხელშეწყობის მიზნით, იმ რეგიონებში, სადაც წინა წლებში არ დაფიქსირებულა წლიური საშუალო ბუნებრივი მატება, 2014 წლის 1 ივნისიდან ყოველ ცოცხლადშობილ რიგით მესამე ან შემდეგ ბავშვზე ოჯახს ენიშნება ყოველთვიური ფულადი დახმარება მაღალმთიან რეგიონში მცხოვრებთათვის - 200 ლარის ოდენობით, ხოლო სხვა რეგიონებისთვის - 150 ლარის ოდენობით. ამასთან, მიმდინარეობს მუშაობა და საქართველოს პარლამენტს წარედგინება საქართველოს მთავრობის მიერ ინიცირებული საქართველოს კანონპროექტი „მაღალმთიანი რეგიონების განვითარების შესახებ“, სადაც სხვა მნიშვნელოვან სოციალურ ბენეფიტებთან ერთად, გათვალისწინებულია კანონის ამოქმედების შემდეგ დაბადებული თითოეული ბავშვისათვის, რომლის ერთ-ერთი მშობელი არის მაღალმთიან დასახლებაში მუდმივად მცხოვრები, საქართველოს მთავრობის დადგენილებით განსაზღვრული წესით, ყოველთვიური ფულადი დახმარების გაცემა.  
რეკომენდაცია: განხორციელდეს  პასუხისმგებელი უწყებების სისტემური ინფორმირება რეფერირების მექანიზმის გამოყენების შესახებ. ძალადობის მსხვერპლი ბავშვებისათვის აქტიურად დაინერგოს ფსიქო–სოციალური რეაბილიტაციის ღონისძიებები და ბენეფიციართათვის შესაბამისი სახელმწიფო სერვისების მიწოდება, მოხდეს პასუხისმგებელ უწყებებს შორის  ინფორმაციის მუდმივი გაცვლა და განხორციელდეს  კოორდინირებული აქტივობები არასრულწლოვანთა მიმართ  ძალადობრივი ქმედებების სფეროში,  მათ შორის სკოლამდელი  სააღმზრდელო დაწესებულებების აღსაზრდელებისთვის.
შესრულების მდგომარეობა: ,,ბავშვთა დაცვის მიმართვიანობის (რეფერირების) პროცედურების” (დამტკიცებული საქართველოს შრომის, ჯანმრთელობისა და სოციალური დაცვის მინისტრის, საქართველოს განათლებისა და მეცნიერების მინისტრისა და საქართველოს შინაგან საქმეთა მინისტრის 2010 წლის 31 მაისის N152/ნ–N496–N45/ნ ერთობლივი ბრძანებით)  მოქმედი რედაქციის თანახმად, ბავშვთა დაცვის მიმართვიანობის (რეფერირების) პროცედურებში ჩართული სუბიექტებია: საპატრულო პოლიციის დეპარტამენტი და საქართველოს შინაგან საქმეთა სამინისტროს ტერიტორიული ორგანოების საუბნო სამსახურები, სსიპ სოციალური მომსახურების სააგენტო, სკოლები, ბავშვთა სააღმზრდელო დაწესებულებები, დღის ცენტრები, მცირე საოჯახო ტიპის სახლები, სამედიცინო დაწესებულებები და სოფლის ექიმები.
ზემოაღნიშნული ბრძანებით განსაზღვრული პროცედურების პრაქტიკაში დანერგვამ  გამოკვეთა რიგი საკითხები, რომელმაც მოითხოვა მითითებულ რეგულაციებში ცვლილებების შეტანა. აღნიშნულის გათვალისწინებით, გაეროს ბავშვთა ფონდის მონაწილეობით შეიქმნა სამუშაო ჯგუფი, რომელიც აერთიანებდა სამთავრობო და არასამთავრობო ორგანიზაციების წარმომადგენლებს. ჯგუფის მიერ მომზადდა ,,ბავშვთა დაცვის მიმართვიანობის (რეფერირების) პროცედურების” დოკუმენტი, რომლის თანახმად, ფართოვდება მიმართვიანობის (რეფერირების) პროცედურებში ჩართული სუბიექტების წრე, კერძოდ, უფლებამოსილ უწყებებს ემატება, საქართველოს სასჯელაღსრულების და პრობაციის, საქართველოს იუსტიციის, საქართველოს სპორტის და ახალგაზრდობის საქმეთა, საქართველოს კულტურისა და ძეგლთა დაცვის სამინისტროების საქვეუწყებო საჯარო სამართლის იურიდიული პირები, ასევე, ადგილობრივი თვითმმართველობის მომსახურებები (მაგ.: ბაღები, სკოლის/სკოლის გარეშე სასპორტო და სახელოვნებო დაწესებულებები).
აღნიშნულმა ცვლილებამ თავის მხრივ წარმოშვა ,,სოციალური დახმარების შესახებ“ საქართველოს კანონში ცვლილების შეტანის  საჭიროება, რადგან,  კანონის თანახმად, ,,ბავშვთა დაცვის მიმართვიანობის (რეფერირების) პროცედურები“   დამტკიცებული უნდა იყოს  შრომის, ჯანმრთელობისა და სოციალური დაცვის სამინისტროს მიერ, შინაგან საქმეთა სამინისტროსა და განათლებისა და მეცნიერების სამინისტროებთან ერთად. ამ პროცედურებში დამატებითი სუბიექტების ჩართვა  მოითხოვს, რომ  დოკუმენტი დამტკიცებულ იქნას საქართველოს მთავრობის დადგენილებით. შესაბამისად,  საქართველოს შრომის, ჯანმრთელობისა და სოციალური დაცვის სამინისტროს მიერ, უახლოეს მომავალში ინიცირებული იქნება ,,სოციალური დახმარების შესახებ“ საქართველოს კანონში აღნიშნული ცვლილება, რომლის დამტკიცების შემდეგ, საქართველოს მთავრობას ,,ბავშვთა დაცვის მიმართვიანობის (რეფერირების) პროცედურების“ დოკუმენტი წარედგინება დასამტკიცებლად.
შეზღუდული შესაძლებლობის მქონე ბავშვთა უფლებები
რეკომენდაცია: უზრუნველყოს შეზღუდული შესაძლებლობის მქონე ბავშვების მშობლის ან სხვა კანონიერი წარმომადგენლის მხრიდან, ძალადობისა ან/და მათი ინტერესების უგულებელყოფისაგან დაცვის მექანიზმების სათანადოდო ფუნქციონირება; აგრეთვე კანონმდებლობით გათვალისწინებული სანქციების ამოქმედება ბავშვის უფლებების დამრღვევთა მიმართ 

შესრულების მდგომარეობა: ბავშვთა დაცვის მიმართვიანობის (რეფერირების) პროცედურებში სხვა სუბიექტებთან ერთად ჩართულია სსიპ სოციალური მომსახურების სააგენტო და ბავშვთა სპეციალიზებული დაწესებულებები (ბავშვთა სააღმზრდელო დაწესებულებები, ბავშვთა სახლები, დღის ცენტრები, მცირე საოჯახო ტიპის სახლები), სამედიცინო დაწესებულებები და სოფლის ექიმები.
 ბავშვთა სპეციალიზებული დაწესებულებების უფლებამოსილება ამ პროცედურების ფარგლებში არის ბავშვზე ძალადობის ეჭვის გაჩენის შემთხვევაში ადგილზე შემთხვევის გაანალიზება და საჭიროების შემთხვევაში პოლიციისა თუ სააგენტოს ინფორმირება; აგრეთვე, სააგენტოსთან თანამშრომლობით ძალადობის მსხვერპლი ბავშვის მდგომარეობაზე ზედამხედველობა.
სამედიცინო დაწესებულებების და სოფლის ექიმების უფლებამოსილება ამ პროცედურების ფარგლებში არის ბავშვზე ძალადობის ეჭვის გაჩენის შემთხვევაში ადგილზე შემთხვევის გაანალიზება და საჭიროების შემთხვევაში პოლიციისა თუ სააგენტოს ინფორმირება. 

საქართველოს ადმინისტრაციულ სამართალდარღვევათა კოდექსით განსაზღვრულია ადმინისტრაციული სამართალდარღვევებისათვის ზემოქმედების ზომები, რომელთა შეფარდებას კანონმდებლობით დადგენილი წესით უზრუნველყოფს  მეურვეობისა და მზრუნველობის ორგანო (სსიპ სოციალური მომსახურების სააგენტო). 
რეკომენდაცია: მოახდინოს შეზღუდული შესაძლებლობის მქონე ბავშვების მიმართ განხორციელებული ძალადობის ფაქტების აღრიცხვა/სტატისტიკის წარმოება; შემდგომი მონიტორინგი
შესრულების მდგომარეობა: მიღებული შეტყობინებების საფუძველზე, ძალადობის ფაქტების აღრიცხვას/სტატისტიკური მონაცემების შეგროვებას ახორციელებს სსიპ სოციალური მომსახურების სააგენტო, რომელიც წარმოადგენს ბავშვთა დაცვის მიმართვიანობის პროცედურებში ჩართულ სუბიექტს. 

გენდერული თანასწორობა და  ქალთა უფლებები

რეკომენდაცია: „ოჯახში ძალადობის აღკვეთის, მსხვერპლთა დაცვისა და დახმარების შესახებ“ საქართველოს კანონში შესული ცვლილებების შესაბამისად, მოხდეს ოჯახში ძალადობის საკითხებზე მომუშავე სპეციალიზირებული სოციალური მუშაკების მომზადება, მათი სათანადო პირობებითა და უფლებამოსილებებით აღჭურვა

შესრულების მდგომარეობა: საქართველოს შრომის, ჯანმრთელობისა და სოციალური დაცვის სამინისტროს ორგანიზებით მიმდინარე ეტაპზე, სსიპ სოციალური მომსახურების სააგენტოს, სსიპ სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის, სამინისტროსა და სფეროში შესაბამისი გამოცდილების მქონე არასამთავრობო ორგანიზაციების წარმომადგენელთა ჩართულობით გეგმავს  სპეციალური სამუშაო ჯგუფის შექმნას, რომლის საქმიანობის მიზნად განსაზღვრულია საქართველოს საკონონმდებლო და ნორმატიული აქტებით საქართველოს შრომის, ჯანმრთელობისა და სოციალური დაცვის სამინისტროსათვის განსაზღვრული ვალდებულებების შესრულების მიზნით, ოჯახში ძალადობის საკითხებთან დაკავშირებით სოციალური მომსახურების განხორციელების მექანიზმების შემუშავება (ოჯახში ძალადობის პრევენციის ღონიძიებების, ოჯახში ძალადობის ფაქტებზე რეაგირების პროცედურებისა და პროცესში სოციალური მუშაკების როლის განსაზღვრა, მოძალადეთა და მსხვერპლთათვის დახმარებისა და სოციალური რეაბილიტაციის პროგრამების შემუშავება, დამცავი ორდერის გაცემის პროცესში მონაწილეობასთან, ასევე დამცავი და შემაკავებელი ორდერებით გათვალისწინებული საკითხების აღსრულების მონიტორინგთან დაკავშირებული საკითხები).	
	
	
	


მიმდინარე წლის ივლისამდე, სსიპ სოციალური მომსახურების სააგენტოს მიერ,  დაგეგმილია დამატებით 67 სოციალური მუშაკის აყვანა, რომლებიც იმუშავებენ მეურვეობისა და მზრუნველობის ორგანოს კომპეტენციაში შემავალ, მათ შორის ძალადობასთან დაკავშირებულ საკითხებზე. 


რეკომენდაცია: გადაიხედოს და გაძლიერდეს თავშესაფრების შესახებ ინფორმაციის გავრცელების მეთოდები, ეთხოვოს საპატრულო პოლიციასა თუ უბნის ინსპექტორს არსებული სახელმწიფო სერვისების შესახებ მსხვერპლთათვის შემთხვევის ადგილზე ინფორმაციის მიწოდება	
შესრულების მდგომარეობა: ოჯახში ძალადობის პრევენციისა და ფონდის მომსახურებების პოპულარიზაციის მიზნით, საჯარო სამართლის იურიდიული პირის – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის მიერ ეტაპობრივად ხორციელდებოდა  სხვადასხვა საინფორმაციო და სარეკლამო კამპანიები: 
· საინფორმაციო ვიდეო და რადიო რგოლების დამზადება და გაშვება მედიის საშუალებით;
· ბეჭდვითი საინფორმაციო მასალის (ფლაერების) დამზადება და გავრცელება საქართველოს სხვადასხვა სახელმწიფო დაწესებულებებსა და მოსახლეობაში.
· ეროვნული რეფერალური მექანიზმის დანერგვისა და ოჯახში ძალადობის სპეციფიკის გაცნობის მიზნით ფონდის მონაწილეობით პროფესიული ტრენინგებისა და ღია შეხვედრების ჩატარება. 

რეკომენდაცია: თავშესაფარში სოციალურად დაუცველი პირის მოთავსების შემთხვევაში მისი შემწეობა ისე შეჩერდეს, რომ სერვისის დატოვების შემდეგ შემწეობა ავტომატურად გაგრძელდეს

შესრულების მდგომარეობა: აღნიშნული საკითხი ასევე განხილულ იქნა „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ საქართველოს კანონის საფუძველზე შექმნილი პირის, ოჯახში ძალადობის აღკვეთის ღონისძიებათა განმახორციელებელი საუწყებათაშორისო საბჭოს სხდომაზე, რომელიც მუშაობს ოჯახში ძალადობის აღკვეთის, მისი თავიდან აცილების, მის წინააღმდეგ ბრძოლისა და ოჯახში ძალადობის მსხვერპლთა, დაზარალებულთა დაცვის, დახმარებისა და რეაბილიტაციის ღონისიებების კოორდინაციის მიმართულებით. შესაბამისად, ამჟამად მიმდინარეობს მუშაობა კანონქვემდებარე აქტ(ებ)ში ცვლილებების პროექტებზე, რომლითაც დარეგულირდება საარსებო შემწეობით უზრუნველყოფის საკითხი მსხვერპლის ოჯახში დაბრუნების შემდეგ, სსიპ სოციალური მომსახურების სააგენტოსა და სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს შორის ინფორმაციის ოპერატიული მიმოცვლის საფუძველზე. 
რეკომენდაცია: განხორციელდეს ეთნიკური ჯგუფებისათვის მშობლიური ენის მცოდნე ფსიქოლოგების მოძიება, რათა ბავშვთა მიმართ ძალადობის მსგავს შემთხვევებზე მოხდეს ადეკვატური რეაგირება
შესრულების მდგომარეობა: საქართველოს შრომის, ჯანმრთელობისა და სოციალური დაცვის სამინისტროს მიერ სსიპ სოციალური მომსახურების სააგენტოს მიეცა წერილობითი მითითება გარდამავალ პერიოდში, ტერიტორიულ ცენტრებში სათანადო კვალიფიკაციის მქონე ფსიქოლოგების აყვანამდე, სააგენტომ საჭიროების გამოვლენის შემთხვევაში, განიხილოს მოცემულ ცენტრებში, თარჯიმნის მომსახურების შესყიდვის შესაძლებლობა. ასევე  სოციალური მომსახურების სააგენტოს მიერ სოციალური მუშაკების აყვანის პროცესში გათვალისწინებული იქნება ამ პირებისათვის ეთნიკური უმცირესობების ენების ფლობა. 

ხანდაზმულთა უფლებრივი მდგომარეობა საქართველოში
რეკომენდაცია: ეფექტიანი პროგრამებისა და სერვისების შეთავაზებით უზრუნველყოს ხანდაზმულ პირთათვის  ჯანდაცვის ხელმისაწვდომობა (რაც ასევე მოიცავს მედიკამენტებით უზრუნველყოფას)
რეკომენდაცია: საჭიროებების შეფასებაზე დაყრდნობით, ჯანდაცვის ეროვნულ სტრატეგიაში მოახდინოს გრძელვადიანი ზრუნვის  ელემენტების ასახვა
რეკომენდაცია: უზრუნველყოს გერიატრიული  ზრუნვის დაწესებულებების, ხანდაზმულთათვის პალიატიური ზრუნვის, სათემო, ასევე,  დღის ცენტრების მომსახურების დანერგვა/შემდგომი  გაუმჯობესება
შესრულების მდგომარეობა: სოციალური რეაბილიტაციისა და ბავშვზე ზრუნვის სახელმწიფო პროგრამის ფარგლებში საქართველოს შრომის, ჯანმრთელობისა და სოციალური დაცვის სამინისტროში კანონმდებლობით დადგენილი წესით რეგისტრირებულია 13 სათემო ორგანიზაცია, მათ შორის 7 შშმ პირთა მომსახურებისთვის. აღნიშნული მომსახურების ხარისხის უზრუნველყოფის მიზნით, 2014 წელს შემუშავდა და საქართველოს შრომის, ჯანმრთელობისა და სოციალური დაცვის მინისტრის 2014 წლის 23 ივლისის N01-54/ნ ბრძანებით დამტკიცდა ,,სადღეღამისო სპეციალიზებულ დაწესებულებებში შეზღუდული შესაძლებლობის მქონე პირთა და ხანდაზმულთა მომსახურების მინიმალური სტანდარტები“. 


შეზღუდული შესაძლებლობის მქონე პირთა უფლებები

რეკომენდაცია: უზრუნველყოს შესაბამისი საკანონმდებლო და ადმინისტრაციული რეგულაციების რევიზია, დახვეწა და განახლება, რათა შეზღუდული შესაძლებლობის მქონე პირთა დამოუკიდებელი ცხოვრების ყველა სფეროში მიღებულ იქნას შესაბამისი ზომები აღნიშნულ პირთათვის ფიზიკური გარემოს, ტრანსპორტის, ინფორმაციისა და კომუნიკაციის, მათ შორის ინფორმაციისა და საკომუნიკაციო ტექნოლოგიებისა და სისტემების, ასევე სხვა, საზოგადოებისათვის ღია ობიექტებისა და მომსახურების თანაბარი მისაწვდომობა როგორც ქალაქის, ასევე სოფლის პირობებში

შესრულების მდგომარეობა: 2013 წლის 26 დეკემბერს საქართველოს პარლამენტმა მოახდინა შეზღუდული შესაძლებლობების მქონე პირთა უფლებების კონვენციის (CRPD) რატიფიცირება, რომლის რეალიზაციის მიზნით, საქართველოს მთავრობამ არასამთავრობო ორგანიზაციებთან და ყველა დაინტერესებულ პირთან ერთად შეიმუშავა და დაამტკიცა  შეზღუდული შესაძლებლობების მქონე პირთა თანაბარი შესაძლებლობების უზრუნველყოფის 2014-2016 წწ. სამთავრობო სამოქმედო გეგმა (საქართველოს მთავრობის  2014 წლის 20 იანვრის N76 განკარგულება), სადაც გათვალისწინებულია უახლოეს წლებში სახელმწიფოს მიერ განსახორციელებელი ღონისძიებები. 
ქვეყნის კანონმდებლობის აღნიშნულ კონვენციასთან ჰარმონიზების მიზნით აქტიურად მიმდინარეობს შშმ პირებთან დაკავშირებული კანონმდებლობის ანალიზი და საკანონმდებლო ცვლილებების პროექტებზე მუშაობა, სადაც შეზღუდული შესაძლებლობის მქონე პირთათვის გათვალისწინებული იქნება განსაკუთრებული მიდგომები სხვადასხვა სერვისების ხელმისაწვდომობის გაუმჯობესების კუთხითაც. ამასთან, სხვადასხვა ჯგუფების მიერ უკვე მომზადებულია და მთავრობისთვის შემოთავაზებულია შშმ პირთა დასაქმების, შშმ პირთა თანაბარი შესაძლებლობების უზრუნველყოფის  შესახებ და სხვა კანონპროექტები.  ასევე, კონვენციის  შესაბამისად სამუშაო ჯგუფის ფორმატში არასამთავრობო ორგანიზაციების მონაწილეობით შემუშავებულია შეზღუდული შესაძლებლობის მქონე პირთა უფლებების დაცვის შესახებ ახალი კანონი. 
რეკომენდაცია: საქართველოს რეგიონებში გადაიჭრას სამედიცინო-სოციალური ექსპერტიზის განმახორციელებელი სამედიცინო დაწესებულებების გეოგრაფიული ხელმისაწვდომობის პრობლემა
შესრულების მდგომარეობა:  მოქალაქეთათვის შესაძლებლობის შეზღუდვის სტატუსის დადგენა/გადამოწმების მექანიზმის გამარტივებისა და მათი მომსახურების ხარისხის გაუმჯობესების მიზნით, შემუშავებულ იქნა სამედიცინო დაწესებულებებისთვის სამედიცინო-სოციალური ექსპერტიზის ჩატარების უფლების მინიჭების წესი.   აღნიშნული წესის საფუძველზე სამედიცინო დაწესებულებებისთვის უფლების მინიჭება ხორციელდება 2 წლის ვადით ბენეფიციართათვის მომსახურების გეოგრაფიული ხელმისაწვდომობის გათვალისწინებით, ადმინისტრაციულ-ტერიტორიული პრინციპით დადგენილი კვოტების  (არაუმეტეს 70 სამედიცინო დაწესებულება) მიხედვით. ამასთან,  შერჩევის ფორმით უფლების გადაცემა ხორციელდება მრავალპროფილურ და სპეციალიზებულ სამედიცინო დაწესებულებებზე ადმინისტრაციულ - ტერიტორიული პრინციპისა და დადგენილი კვოტის შესაბამისად.
სამედიცინო დაწესებულებათა  შერჩევას ახორციელებს  სამედიცინო საქმიანობის სახელმწიფო რეგულირების სააგენტოს  უფროსის ინდივიდუალურ–ადმინისტრაციული სამართლებრივი აქტით შექმნილი კომისია, რომელიც უზრუნველყოფს შერჩევის პროცესის ორგანიზებასა და შერჩევის ჩატარების პროცესთან დაკავშირებული ორგანიზაციულ–ტექნიკური საკითხების გადაწყვეტას. სამედიცინო დაწესებულებების შერჩევისას გათვალისწინებულია შერჩევაში მონაწილეობის პირობები და გამარჯვებულის გამოვლენის მკაცრი კრიტერიუმები, კერძოდ: ინფორმაცია საკადრო რესურსისა და სამედიცინო დაწესებულების კლინიკური, ლაბორატორიული და სადიაგნოსტიკო აღჭურვილობის შესახებ;  ინფორმაცია სახელმწიფო ჯანდაცვით პროგრამებში მონაწილეობისა და განვლილ პერიოდში სამედიცინო-სოციალური ექსპერტიზის მიმდინარეობისას სააგენტოს მიერ განხორციელებული კონტროლის შედეგების თაობაზე. 
 გამომდინარე აქედან, დღეისათვის კონკურსის საფუძველზე შერჩეული ის სამრდიცინო დაწესებულებები, რომლების უფლებამოსილნი არიან ჩაატარონ სს ექსპერტიზა, სრულად პასუხობენ ზემოაღნიშნულ კრიტერიუმებს და ამასთან, მათი შერჩევისას გათვალისწინებულ იქნა უმთავრესი მოთხოვნა  - გეოგრაფიული ხელმისაწვდომობა.
რეკომენდაცია: უზრუნველყოს საკანონმდებლო ცვლილების განხორციელება, რომლის მიხედვით სპეციალიზებული სამედიცინო მომსახურების მიმწოდებელ დაწესებულებას ექნება ვალდებულება სამედიცინო–სოციალური ექსპერტიზის ჩატარების მიზნით გასვლითი სხდომა ჩაატაროს იმ პირის საცხოვრებელ ადგილზე, რომელსაც ეკონომიკური მდგომარეობის გამო არ შეუძლია  დაწესებულებაში გამოცხადება

შესრულების მდგომარეობა: ,,სამედიცინო-სოციალური ექსპერტიზის შესახებ“ საქართველოს კანონის 51-ე მუხლის პირველი პუნქტის მოთხოვნათა შესაბამისად, თუ ავადმყოფს  ჯანმრთელობის  მდგომარეობის გამო არ შეუძლია გამოცხადდეს დაწესებულებაში, შემოწმება ხდება სტაციონარში ან მის საცხოვრებელ სადგომში, რაც თავისთავად გულისხმობს სტატუსის მაძიებელი პირის ჯანმრთელობის მძიმე მდგომარეობას, ფუნქციური შეზღუდვების მაღალ ხარისხს, ტრანსპორტირების შეუძლებლობას და გადაადგილების  შეზღუდვას, რაც უპირობოდ არის  შესაძლებლობის შეზღუდვის სტატუსის დადგენის მყარი საფუძველი და სავარაუდოდ  დიაგნოსტირებისა და შეფასებისათვის არ მოითხოვს დამატებითი საერთო კლინიკური, ბიოქიმიური, რენტგენოლოგიური და ფუნქციონალური გამოკვლევების ჩატარების აუცილებლობას.  ხოლო იმ პირის ჯანმრთელობის მდგომარეობის ერთი ვიზიტით შეფასება ბინაზე, რომელსაც მხოლოდ ეკონომიკური მდგომარეობის მიზეზით არ შეუძლია შშმ სტატუსის დასადგენად სამედიცინო დაწესებულებაში (თუნდაც სპეციალიზებულში) გამოცხადება, ზემოაღნიშნული სადიაგნოსტიკო გამოკვლევების ჩატარებისა  და დინამიური მეთვალყურეობის გარეშე,   ეწინააღმდეგება სამედიცინო-სოციალური ექსპერტიზის პრინციპებს, რომ სამედიცინო–სოციალური ექსპერტიზა ტარდება ყველა საჭირო სადიაგნოსტიკო, სამკურნალო და სარეაბილიტაციო ღონისძიების ჩატარების შემდეგ, დაავადებით, ტრავმით ან დეფექტით გამოწვეული ორგანიზმის ფუნქციის მყარად გამოხატული  მოშლის შემთხვევაში.

რეკომენდაცია: უზრუნველყოს შეზღუდული შესაძლებლობის მქონე პირთათვის განკუთვნილი სოციალური მომსახურებებისა და ფულადი გასაცემლების გაუმჯობესება ინდივიდუალური საჭიროებების გათვალისწინებით
შესრულების მდგომარეობა:  2013 წლის სექტემბრიდან „სოციალური პაკეტის განსაზღვრის შესახებ“ საქართველოს მთავრობის 2012 წლის 23 ივლისის N279 დადგენილების შესაბამისად, მკვეთრად გამოხატული შეზღუდული შესაძლებლობის  სტატუსის მქონე პირებისთვის სოციალური პაკეტის ოდენობა 100-დან გაიზარდა  150 ლარამდე, მნიშვნელოვნად გამოხატული შეზღუდული შესაძლებლობის მქონე პირთა და შეზღუდული შესაძლებლობის მქონე ბავშვთათვის კი 70 ლარიდან 100 ლარამდე.   გაიზარდა სოციალური მომსახურებების (დღის ცენტრები, სათემო ორგანიზაციები, ადრეული განვითარების მომსახურებები) დაფინანსება და მოცულობა.  საქართველოს მასშტაბით  უფრო მეტ შშმ პირს მიეწოდება უფრო ხარისხიანი, მათი საჭიროების შესაბამისი  მომსახურებები. ამასთან, ,,შეზღუდული შესაძლებლობის მქონე პირთა სოციალური ინტეგრაციის 2014–2016 წლების სამთავრობო გეგმის“ ფარგლებში მიმდინარეობს მუშაობა  შეზღუდული შესაძლებლობის შეფასებისა და სტატუსის მინიჭების სისტემის რეფორმირებასა და სოციალურ მოდელზე ეტაპობრივი გადასვლასთან დაკავშირებით,   რომელიც ბიო-ფსიქო-სოციალური ფუნქციონალური (ფსკ) მიდგომის საფუძველზე თავისთავად  მოიცავს ინდივიდუალური სჭიროებების გათვალისწინებასა და აქედან გამომდინარე შესაბამისი მომსახურებების შეთავაზებას.  არსებული ფინანსური რესურსების გათვალისწინებით 2015 წლის სექტემბრიდან დაგეგმილია სოციალური პაკეტის ზრდა შეზღუდული შესაძლებლობის მქონე ბავშვებისთვის 160 ლარამდე (ნაცვლად 100 ლარისა). 
სოციალური უზრუნველყოფის უფლება
რეკომენდაცია: შეიმუშაოს და საქართველოს მთავრობას წარუდგინოს ოჯახის სოციალურ–ეკონომიკური მდგომარეობის შეფასების მეთოდოლოგიაში შესატანი ცვლილებებისა და დამატებების პროექტი, რომელიც საშუალებას მისცემს უსახლკარო ოჯახებსა და იმ ოჯახებს, რომლებიც თავს აფარებენ სხვათა საკუთრებაში არსებულ სახლებს, საჭიროების შემთხვევაში მიიღონ დახმარება.
რეკომენდაცია: გაუქმდეს „ქვეყანაში სიღატაკის დონის შემცირებისა და მოსახლეობის სოციალური დაცვის სრულყოფის ღონისძიებათა შესახებ“ საქართველოს მთავრობის 2010 წლის 24 აპრილის #126 დადგენილებაში 2013 წლის 17 მაისს #115 დადგენილებით შეტანილი ცვლილება.
შესრულების მდგომარეობა: საქართველოში არსებული სოციალური დაცვის სისტემა დაფუძნებულია კონკრეტულ საცხოვრებელ ადგილზე მცხოვრები კონკრეტული ოჯახების (შინამეურნეობების) სოციალურ-ეკონომიკური მდგომარეობის შეფასებასა და  მიზნად ისახავს შეფასების შედეგად სიღარიბის ზღვარს ქვემოთ მყოფი ოჯახების უზრუნველყოფას  საარსებო საშუალებებით. არსებული სისტემით ოჯახების შეფასება, კომპეტენტურ ორგანოში მიმართვის საფუძველზე, ხორციელდება ნებისმიერ ადგილზე, სადაც ოჯახი ცხოვრობს, მიუხედავად ოჯახის რომელიმე წევრის მიერ მითითებული საცხოვრებლის საკუთრებისა. ოჯახების სოციალურ-ეკონომიკური მდგომარეობის შეფასების ახალი მეთოდოლოგია ორიენტირებულია ოჯახების შემოსავლებზე (ან შემოსავლის მომტან ქონებაზე) და არა ხარჯებზე, შესაბამისად, საარსებო შემწეობის მიმღები შეიძლება გახდეს ოჯახი, რომელსაც არ აქვს შემოსავალი ან შემოსავლის მომტანი რაიმე სახის ქონება. მაგალითად, დამატებითი ბინა, სახნავ-სათესი სავარგულები, ავტომობილი, ხოლო საყოფაცხოვრებო ნივთები (მაცივარი, სარეცხი მანქანა, გაზქურა, წყლის გამათბობელი, კონდიციონერი, ტელევიზორი,) სარეიტინგო ქულებზე გავლენას აღარ მოახდენს. ასევე სარეიტინგო ქულების განსაზღვრისას მხედველობაში აღარ მიიღება სოციალური აგენტის სუბიექტური შეფასება. ამასთან, მეთოდოლოგიაში გათვალისწინებულია თავად ოჯახის საჭიროებები, ოჯახის წევრთა სპეციალური სტატუსი (შეზღუდული შესაძლებლობის მქონე პირი, ქრონიკული დაავადებით დაავადებული პირი, არასრულწოვანი, პენსიონერი და ა.შ.).
 რაც შეეხება უსახლკარო ოჯახებს, მათი პრობლემების მოგვარება კომპლექსურ მიდგომას საჭიროებს. აღნიშნულის უზრუნველსაყოფად, ამ ეტაპზე უსახლკარო პირების განთავსებას ქ. თბილისში მოსკოვის გამზირზე მდებარე მიუსაფართა თავშესაფარში ახორციელებს ქ. თბილისის მუნიციპალიტეტის მერია. ამასთან, UNDP-ს დახმარებით შექმნილია უწყაბათაშორისი სამუშაო ჯგუფი, რომელიც მუშაობს უსახლკაროთა გრძელვადიანი სტრატეგიის შემუშავებაზე. 
რაც შეეხება „ქვეყანაში სიღატაკის დონის შემცირებისა და მოსახლეობის სოციალური დაცვის სრულყოფის ღონისძიებათა შესახებ“ საქართველოს მთავრობის 2010 წლის 24 აპრილის N126 დადგენილებაში 2013 წლის 17 მაისს N115 დადგენილებით შეტანილი ცვლილების გაუქმების საკითხს, აღსანიშნავია, რომ ამ გზით გარკვეულად გატარდა პრევენციული ღონისძიებები კერძო ან/და სახელწმიფო საკუთრებაში არსებულ ფართებში შეჭრის აღკვეთის მიზნით. შესაბამისად, დადგენილებაში არსებული ნორმის გაუქმების შესახებ გადაწყვეტილების მიღებამდე გაანალიზდება აღნიშნულის დადებითი და უარყოფითი მხარეები. 
კონფლიქტებით დაზარალებული მოსახლეობის უფლებები
 რეკომენდაცია: შეიმუშაოს სოციალური დახმარების ისეთი პროგრამა, რომელიც გაითვალისწინებს 2008 წლის შემდეგ შექმნილ რთულ სოციალურ და ეკონომიკურ სიტუაციას. კონკრეტულად სოციალური დახმარების სააგენტოს მიერ გამყოფ ხაზზე მცხოვრები ოჯახის შეფასებისას მხედველობაში იქნას მიღებული ის ფაქტი, რომ ოჯახს შესაძლოა საკუთრებაში ჰქონდეს უძრავი ქონება - მიწის ნაკვეთი, თუმცა მავთულხლართების გავლების შედეგად ვერ სარგებლობდეს ამ ნაკვეთით

სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდოლოგიაში გათვალისწინებულია ერთგვაროვანი მიდგომა იმ მახასიათებლების გამოყენებისას, რომლითაც განისაზღვრება ოჯახის კეთილდღობის ინდექსი. სასოფლო-სამეურნეო დანიშნულებით მიწის ფართობის გამოთვლისას კი გაითვალისწინება ოჯახის სარგებლობაში არსებული სასოფლო-სამეურნეო დანიშნულების მიწა (იჯარით აღებულისა და უფასო სარგებლობის ჩათვლით).

რეკომენდაცია: უზრუნველყოს კონფლიქტური რეგიონების მკვიდრი მოსახლეობისათვის სოციალურ პროგრამებზე ხელმისაწვდომობა, საქართველოს მოქალაქეობის დამადასტურებელი დოკუმენტის არქონის მიუხედავად. ამისათვის ცვლილება შევიდეს, საქართველოს მთავრობის 2013 წლის 1 მარტის №45 დადგენილებაში შრომითი მოვალეობის შესრულებისას დასაქმებულის ჯანმრთელობისათვის ვნების შედეგად მიყენებული ზიანის ანაზღაურების დახმარების დანიშვნისა და გაცემის წესის დამტკიცების თაობაზე
საქართველოს მთავრობის 2013 წლის 1 მარტის N45 დადგენილებით დამტკიცებულ „შრომითი მოვალეობის შესრულებისას დასაქმებულის ჯანმრთელობისათვის ვნების შედეგად მიყენებული ზიანის ანაზღაურების მიზნით დახმარების დანიშვნისა და გაცემის წესში“ ცვლილების შეტანის თაობაზე, რომლის თანახმად, ოკუპირებულ ტერიტორიებზე მცხოვრები საქართველოს მოქალაქეობის არმქონე პირებმაც ისარგებლონ ზემოაღნიშნული წესით განსაზღვრული ფულადი ბენეფიტის მიღების უფლებით, აღვნიშნავთ, რომ იმ შემთხვევაში, თუ შრომითი მოვალეობის შესრულებისას დასაქმებულის ჯანმრთელობისათვის ვნების შედეგად მიყენებული ზიანის ანაზღაურების მიღების უფლებას საქართველოს მოქალაქეებთან ერთად მოიპოვებენ საქართველოს მოქალაქეობის არმქონე პირები, მნიშვნელოვნად გართულდება დახმარების გაცემის ადმინისტრირებისა და ამ პროგრამის ბიუჯეტის დაგეგმვის პროცესი შემდეგ მიზეზთა გამო:
ა) ჩვენთვის არ არის ცნობილი საქართველოს ოკუპირებულ ტერიტორიებზე მცხოვრებ საქართველოს მოქალაქეობის არმქონე პირთა სავარაუდო რაოდენობა, რომლებიც აკმაყოფილებენ ზემოაღნიშნული წესის მე-5 მუხლის პირველი, მე-2 და 21 პუნქტით დადგენილ სავალდებულო პირობებს. შესაბამისად, უცნობია აღნიშნულის უზრუნველსაყოფად დამატებითი ფინანსური ასიგნების ოდენობა;
ბ) დადგენილებით განსაზღვრული სოციალური დახმარების დანიშვნის შემთხვევაში,  პრობლემური გახდება უშუალოდ თანხის აღება, რადგან დახმარება გაიცემა ყოველთვიურად, საქართველოს მთავრობის მიერ კონტროლირებად ტერიტორიაზე, სახელმწიფო გასაცემლებზე მომსახურე საბანკო დაწესებულების მეშვეობით;
გ) დახმარების შეწყვეტის საფუძვლებს მიეკუთვნება საქართველოს მოქალაქეობიდან გასვლა ან საქართველოს მოქალაქეობის დაკარგვა, აგრეთვე, ბენეფიციარის გარდაცვალება. ამ ინფორმაციის წყაროა საქართველოს იუსტიციის სამინისტროს მმართველობის სფეროში შემავალი საჯარო სამართლის იურიდიული პირის - სახელმწიფო სერვისების განვითარების სააგენტოს მიერ წარმოებულ ელექტრონულ მონაცემთა ბაზაში არსებული ინფორმაცია, რომელიც ავტომატურ რეჟიმში მიეწოდება სსიპ სოციალური მომსახურების სააგენტოს. შესაბამისად, პრობლემური იქნება ერთი მხრივ, დახმარების დანიშვნის დროს საქართველოს მოქალაქეობის არმქონე პირის ოკუპირებულ ტერიტორიაზე ცხოვრების ფაქტის დადასტურება, ხოლო მეორე მხრივ, დახმარების შეწყვეტის საფუძვლის წარმოშობის დადასტურება.
აღნიშნულიდან გამომდინარე, სამინისტრო მოქმედებს რა, ქართველ,  აფხაზ და ოს ერებს შორის ურთიერთნდობის აღდგენისა და კონფლიქტების დარეგულირების პროცესში მისი როლის სრული გაცნობიერებით, ოკუპირებულ ტერიტორიებზე მცხოვრები მოქალაქეებისთვის სახელმწიფოს მიერ დადგენილი დახმარებების/სერვისების ხელმისაწვდომობის საკითხის მოგვარების,  ერთიან სამართლებრივ სივრცეში მოყვანისა და ფულადი დახმარებებით/სერვისებით სარგებლობასთან მიმართებაში ერთიანი მიდგომის ჩამოყალიბების მიზნით, მიზანშეწონილად მიგვაჩნია, საქართველოს ოკუპირებულ ტერიტორიებზე მცხოვრები მოქალაქეებისათვის შესაბამისი ღონისძიებების დაგეგმვის/განხორციელების საკითხები განხილულ იქნას უწყებათაშორისი სამუშაო ჯგუფის ფორმატში.
